
grace, pour vn moment. Donnez-moy vn petit de
loifir, laiffez-moy parler a celuy qui a tout fait, ie
m’en vay auec luy au Ciel; pour vous autres qui ne
le cognoiffez pas, vous ferez precipitez dans des
flammes au fond des abifmes. A ces parolles tout le
monde fait alte, luy fe met & genoux, il éleue fes
mains & fes yeux vers le Ciel, parlant hautement,
mais en langue Algonquine que nous n’entendids
[86] pas, nous eftions tous dans 1’eftonnement, enfin
la priere acheuée, qui dura affez long temps, il nous
enuifage d’vn regard affeuré, faites ce que vous vou-
drez nous dit il, ie n’ay point de regret de fouffrir
vne mort qui me donne la vie. Ils le tranfpercerent
de quelques coups d’efpées fur la place. Voila de
verité vn fain&t & genereux courage.

Vn Pere de noftre Compagnie rencontrant vne
femme Sauuage fort infirme, qui venoit a la Meffe
parmy les neiges, lui dit qu’elle ne feroit pas obligée
mefme vn iour de Felte, de fortir de fa cabane dans
vn temps fi rude, & auec vne {i grande infirmité!
helas, refpodit-elle, n’eft-il pas raifonnable, que tant
que i’auray vn peu de force, pour me traifner en la
maifon de priere, ie vienne honorer Dieu. il me refte
fi peu de vie, que ie ne la fcaurois mieux employer,
qu'a feruir vn {i bon Maiftre: oiiy mais, luy dit le
Pere, tu augmenteras tellemé&t ta maladie que tu en
pourrois bien mourir. I'ay eu autrefois, refpondit-
-elle, de grandes craintes de la mort, mais depuis que
i'ay eu cognoiffance d’vne vie bien plus heureufe,
que [87] celle que nous menons {ur la terre, & que
mon ame a efté lauée des eaux du baptefme, i’ay
perdu cette apprehenfion, car il me femble que fi
i’auois peur de la mort, i’aurois peur d’entrer dans



